
అమెరికా హేతువాదులతో
అమెరికా మూఢ నమ్మకాలలోనూ అగ్రరాజ్యమే. అత్యధిక సంఖ్యాకులు క్రైస్తవులుగా వివిధ విశ్వాసాలతో జీవితాన్ని సాగిస్తున్నారు. అటువంటివారి మెతక సనస్తత్వాలపై క్రైస్తవ బాబాలు, చర్చీలు చక్కగా వ్యాపారం చేసుకుంటూ ధనార్జన చేస్తున్నాయి.

అమెరికాలో హేతువాదులు అల్పసంఖ్యాకులే. అయినా వారికి బలీయమైన ఆయుధం సైన్స్, సైంటిఫిక్ పద్ధతి. కొద్దిమంది శాస్త్రజ్ఞులు హేతువాది సంఘాలలో పనిచేస్తూ ప్రోత్సహిస్తున్నారు. కాని మూఢనమ్మకాల అమెరికా సమాజంలో వీరిది ఎదురీతగానే వుంది. ఎప్పటికప్పుడు హేతువాదులు(మానవాదులు) ప్రజలకు జరుగుతున్న మతపరమైన మోసాలు, దివ్యశక్తుల పేరిట కుట్రలు, అతీంద్రియ శక్తుల పేరిట ఘోరాలు బట్టబయలుచేస్తూనే వున్నారు. అయినా అమెరికన్లు కొత్త బాబాల్ని వెతుక్కుంటూ, కొత్త మోసాలకు గురిఅవుతూనే వున్నారు.

నేను 1992లో ఆర్నెల్లు, 1994 సంవత్సరం అమెరికా సంయుక్తరాష్ట్రాలలో గడిపి హేతువాద, మానవవాద, నాస్తిక, సందేహవాదులతో పరిచయం ఏర్పరచుకున్నాను. వారి కార్యకలాపాలు పరిశీలించాను. వారి సమావేశాలలో మాట్లాడి మన హేతువాదుల కృషిని వివరించాను. వారిపత్రికలు, ప్రచురణలు,  ప్రసారాలు క్షుణ్ణంగా అధ్యయనం చేశాను. కొందరు ప్రతిభాశాలురతో సన్నిహిత పరిచయం కూడా ఏర్పరచుకున్నాను. వారిలో పాల్ కర్డ్స్,  ఫ్రెడరిక్ ఎడ్వర్డ్స్ వంటివారికి ఇండియాతో పరిచయం వుంది.

అమెరికాలో హేతువాదులు, మానవవాదులు ఒకటిగానే పనిచేస్తున్నారు. హేతువాదులు సెయింట్ లూయిస్ నుండి రేషనలిస్ట్ అనే మాసపత్రిక నిర్వహిస్తున్నారు. దీనికి గార్డన్ స్టయిన్ సంపాదకుడు. ఆయన ప్రతిభాశాలి. ప్రస్తుతం బఫెలో నగరంలో ఇంగర్ సాల్ గ్రంథాలయం పెంపొందిస్తున్నారు. ఇంగర్ సాల్ ఇంటిని ఒక మ్యూజియంగా 1994లో రూపొందించారు. ఇది న్యూయార్క్ రాష్ట్రంలోని డ్రెస్ డన్ లో వుంది. ఇంగర్ సాల్ పుస్తకాలన్నీ పునర్ముద్రించారు. కంప్యూటర్ డిస్క్ లో కూడా అమర్చి అందిస్తున్నారు. క్రైస్తవమత ఘోరాల్ని ఇంగర్ సాల్ ఎదుర్కొన్నతీరు జనాలకు జ్ఞప్తి చేస్తున్నారు. ప్రపంచవ్యాప్తంగా ఇంగర్ సాల్ పై ప్రచురించిన గ్రంథాలు, అనువాదాలు సేకరించి బఫెలో గ్రంథాలయంలో అమర్చే ప్రయత్నంలో వున్నారు. అలాగే ప్రపంచవ్యాప్తంగా హేతువాద, మానవవాద ప్రచురణలు కూడా ఒకచోట చేర్చి అందుబాటులో వుండెట్లు ప్రయత్నిస్తున్నారు. బఫెలో కేంద్రంలో భవనాలు నిర్మించడంలో ప్రస్తుతం వీరు కృషి చేస్తున్నారు. ఇది నయాగరా దగ్గరే వుంది. అమెరికా సందర్శించే హేతువాదులు యీ కేంద్రానికి వెళ్ళి అక్కడ జరుగుతున్న హేతువాద కార్యక్రమాలు పరిశీలించాలి. కొంతవరకు అవి మనకు ఉత్తేజాన్ని కలిగిస్తాయి.

అమెరికా మానవవాద, హేతువాద సంఘాలు ఆ దేశంలో కొందరు నిపుణులతో పరిశీలన

